
పాదంబులం గడిగి శిరంబునఁ జల్లుకొనుచు భార్య పైఁజల్లి పైడిపీటలపై గూర్చుండఁబెట్టి యర్చించుచు బిక్షకు సంకల్పించినంత వారు,




చ॥ సముచితరీతి మేమిటకు సంగరభిక్షునుగోరి వచ్చినా

      రము వినుతింప నీదగుపరాక్రమమెల్లడ మాకు నీ పదా

      ర్ధములు రుచింప వాజి భుజదర్పములేర్పడ నేఁడు ద్వంద్వయు

      ధ్ధము దయసేయుమయ్య ప్రమదంబు వహింతుముదాననెంతయున్



చ. సమధికయంత్రశక్తి నృపజాలములన్ ధరఁ గెల్చితంచు గ

    ర్వముపడఁబోకుమీ యదిపరాక్రమహీనుల మాగర్ మాత్మ వి

    క్రమ మెఱి గింతువేని రణకౌశలమేర్పడరమ్ము సాంపరా

    యము బొనరింతమందుఁ దెలియంబడుగా మనశౌర్యసంపదల్.





నరేంద్రా! మేము నలువురమని శంకింపవలదు. మాలో నొక్కనితోఁబోరి గెలుపుగొందువేని నిన్ను మంచి బంటుగా గీర్తింతుము. కత్తులా గదలా కరములా పిడికిళ్ళానీవు వేనితోఁ బోరంగలవో చెప్పుము మేము వానిం గైకొందుములెమ్ము. నీయంత్రబలమును మాతంత్రబలముమ్రింగివేసినదని పలుకుచు శాటీపటావకుంఠనముదీసి పారవైచి వీరవేషములతో నెదుర నిలువంబడియున్న యారాజు
కుమారుల నలువురంజూచి మందహాసము గావించుచు,




మ. జననాధాగ్రణి వారిఁబల్కె బళిరా! సన్యాసులై మీరు వం

     చన విచ్చేసితిరిప్పురంబునకు మీశౌర్యంబు ధైర్యంబు దీ

     ననె తెల్లంబగుచుండె సంగరములోన న్వేరెవీక్షింపగాఁ

     బనిలేదైనను మీప్రతాపవచన ప్రౌఢత్వమున్మెచ్చితిన్ .



ఉ. ఎవ్వరుబాబు మీరు? కులమెయ్యది? కాపురమెందు ప్రౌఢిమన్

     జివ్వకుఁ జీరుచుంటిరి విచిత్రమె యిందలి నాచరిత్రమీ

     కెవ్వరు సెప్పలేదుకొ గ్రహింపకవచ్చితిరద్దిరయ్య ! మీ

     క్రొవ్వుడిగింతు నిల్వుఁడొకకొంచపుకాలము సంగరంబులో.

		 ఈ పేజీలో చివరి మార్పు 23 జూన్ 2021న 01:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

